
Introduzzjoni 

Fil-konklużjonijiet tiegħu tal-5 ta’ Diċembru 2019 dwar it-tisħiħ tal-arkitettura finanzjarja Ewropea 

għall-iżvilupp, il-Kunsill stieden lill-Kummissjoni, b’kollaborazzjoni mas-Servizz Ewropew għall-Azzjoni 

Esterna (SEAE), biex taġixxi fuq għadd ta’ rakkomandazzjonijiet identifikati mill-Grupp ta’ Livell Għoli 

ta’ Persuni Għorrief1 (Grupp ta’ Persuni Għorrief (Wise Persons Group, WPG)). Ir-

rakkomandazzjonijiet jelaboraw il-passi biex il-qafas għall-investimenti esterni jsir aktar aġili u 

effettiv. F’dan il-kuntest, il-Kunsill stieden b’mod partikolari lill-Kummissjoni Ewropea u lis-SEAE 

sabiex jirrappurtawlu, sal-aħħar ta’ Jannar 2020, dwar il-miżuri li għandhom jittieħdu li se jsaħħu l-

arkitettura finanzjarja Ewropea għall-iżvilupp sostenibbli2. Dan ir-rapport għandu l-għan li 

jippreżenta, għal kull konklużjoni tal-Kunsill, il-mod kif is-servizzi tal-Kummissjoni u s-SEAE, b’appoġġ 

għar-Rappreżentant Għoli għall-Politika Estera u ta’ Sigurtà Komuni/Viċi President tal-Kummissjoni  

(Rappreżentant Għoli / Viċi President — RGħ/VP), għandhom il-ħsieb li jiżguraw segwitu xieraq.  

Il-konklużjonijiet tal-Kunsill għarfu r-rikonoxximent, min-naħa tad-WPG, tal-ħtieġa li l-arkitettura 

finanzjarja Ewropea għall-iżvilupp issir aktar b’saħħitha, aktar flessibbli, integrata, koerenti, xprunata 

mill-politika u tirrispondi għall-ħtiġijiet tat-tibdil fil-klima u l-iżvilupp, b’mod partikolari fl-Afrika u fil-

Viċinat. Il-Kunsill approva għadd ta’ miżuri ta’ terminu qasir ippreżentati fir-rapport tad-WPG u 

ddeskriva t-triq ’il quddiem għat-tħejjija ta’ riflessjoni politika dwar riforma istituzzjonali possibbli3. 

Fil-konklużjonijiet tiegħu, il-Kunsill enfasizza l-ewwel nett il-ħtieġa li l-Istati Membri tal-UE, 

f’kooperazzjoni mas-servizzi tal-Kummissjoni Ewropea u s-SEAE, jaġixxu għal koordinazzjoni aħjar tal-

pożizzjonijiet tal-UE f’fora u istituzzjonijiet multilaterali għall-iżvilupp sabiex jitkellmu b’vuċi waħda u 

influwenti tal-UE.   

Ġew identifikati tliet oqsma ewlenin għat-titjib kif deskritti f’dan ir-rapport ta’ segwitu u bbażati fuq 

il-konklużjonijiet tal-Kunsill: i) il-koordinazzjoni u l-koerenza fost l-atturi fil-qasam tal-iżvilupp; ii) il-

komunikazzjoni u l-outreach; u iii) il-kapaċità, l-operazzjonalizzazzjoni u l-koordinazzjoni interna. 

Bosta mill-passi rakkomandati diġà nbdew f’dawn l-oqsma kollha permezz ta’ diversi azzjonijiet 

strateġiċi, politiċi jew operazzjonali, jew huma previsti li jiġu implimentati permezz tal-Istrument ta’ 

Viċinat, ta’ Kooperazzjoni għall-Iżvilupp u ta’ Kooperazzjoni Internazzjonali (NDICI) propost4.  

Barra minn hekk, il-Kummissjoni fil-komunikazzjoni tagħha tat-12 ta’ Settembru 20185, “Lejn 

arkitettura finanzjarja aktar effiċjenti għall-investiment barra mill-Unjoni Ewropea”, terġa’ ssostni li l-

UE trid tkun “ilventa u mħejjija li tadatta u tiżviluppa aktar l-istrumenti finanzjarji u l-għodod ta’ 

politika tagħha għal investimenti barra mill-UE, biex b’hekk tikkumplimenta l-istrumenti tradizzjonali 

tagħha tal-kooperazzjoni għall-iżvilupp sabiex twettaq l-impenji ambizzjużi tagħha favur l-iżvilupp 

sostenibbli” u tqis il-ħtieġa għal approċċ aktar kollaborattiv bħala prijorità immedjata”. Wara l-

komunikazzjoni, il-Kummissjoni organizzat żewġ laqgħat iċċentrati fuq il-ħidma lejn arkitettura 

finanzjarja aktar effiċjenti għall-investiment barra mill-UE f’Ottubru 2018 u f’Jannar 2019 mal-Istati 

Membri u l-istituzzjonijiet tagħhom tal-finanzi għall-iżvilupp (DFIs), l-istituzzjonijiet finanzjarji 

                                                           
 

1
 https://www.consilium.europa.eu/media/40967/efad-report_final.pdf  

2
 L-Artikolu 25 tal-Konklużjonijiet tal-Kunsill dwar it-Tisħiħ tal-arkitettura finanzjarja Ewropea għall-iżvilupp 

3
 https://www.consilium.europa.eu/en/press/press-releases/2019/12/05/financial-architecture-for-

development-council-adopts-conclusions-on-the-way-forward  
4
 https://eur-lex.europa.eu/procedure/MT/2018_243 

5
 https://eur-lex.europa.eu/legal-content/MT/ALL/?uri=COM:2018:0644:FIN 

https://www.consilium.europa.eu/media/40967/efad-report_final.pdf
http://data.consilium.europa.eu/doc/document/ST-14434-2019-INIT/mt/pdf?utm_source=dsms-auto&utm_medium=email&utm_campaign=Financial+architecture+for+development:+Council+adopts+conclusions+on+the+way+forward
https://www.consilium.europa.eu/en/press/press-releases/2019/12/05/financial-architecture-for-development-council-adopts-conclusions-on-the-way-forward
https://www.consilium.europa.eu/en/press/press-releases/2019/12/05/financial-architecture-for-development-council-adopts-conclusions-on-the-way-forward
https://eur-lex.europa.eu/legal-content/MT/ALL/?uri=COM:2018:0644:FIN

internazzjonali (IFIs), u l-Parlament Ewropew. Il-Kummissjoni tibqa’ lesta li tieħu aktar passi, kif 

deskritt f’dan ir-rapport u tilqa’ l-konklużjonijiet tal-Kunsill u r-rakkomandazzjonijiet tad-WPG dwar 

il-ħolqien ta’ arkitettura finanzjarja aktar effiċjenti.  

 

Qasam Ewlieni 1: Koordinazzjoni u koerenza tal-atturi tal-iżvilupp, tal-isforzi imwettqa u li 

għandhom jiġu implimentati mis-servizzi tal-Kummissjoni u s-SEAE  

 

Konklużjoni tal-Kunsill Nru 18. IĦEĠĠEĠ lill-Kummissjoni Ewropea, u lis-SEAE, inkluż permezz tan-

netwerk tad-Delegazzjonijiet tal-UE, biex isaħħu l-isforzi tagħhom fil-koordinazzjoni tal-atturi 

Ewropej fil-qasam tal-finanzjament tal-iżvilupp f’pajjiżi sħab, fost l-oħrajn, permezz ta’ 

programmazzjoni pluriennali konġunta fil-livell tal-pajjiżi mal-Istati Membri, l-iżvilupp ta’ 

pjattaformi tal-pajjiżi, kif propost ukoll mir-rapport tal-Grupp ta’ Persuni Eminenti tal-G20, u 

faċilitajiet ta’ investiment reġjonali, billi jieħdu kont ta’ oqfsa oħra, ilaqqgħu flimkien is-sħab 

rilevanti kollha u jimmassimizzaw l-impatt tal-iżvilupp u r-responsabbiltà tal-pajjiżi sħab. Dan jista’ 

jiġi ffaċilitat, fost l-oħrajn, b’aktar armonizzazzjoni tal-prattiki ta’ rappurtar fost l-atturi rilevanti 

dwar il-finanzjament tal-iżvilupp.  

 

 

Il-Kummissjoni Ewropea u r-RGħVP, appoġġati mis-SEAE u d-Delegazzjonijiet tal-UE, jaħdmu biex 

isaħħu u jippromwovu l-koordinazzjoni fost l-atturi Ewropej differenti fil-qasam tal-finanzjament tal-

iżvilupp fil-pajjiżi sħab.  

Eżempju ta’ dan l-isforz huwa l-Pjan ta’ Investiment Estern (PIE) tal-UE, li tnieda fl-2017. Il-PIE jibni 

fuq l-implimentazzjoni b’suċċess tal-operazzjonijiet ta’ taħlit u huwa għodda ewlenija tal-UE biex 

tinkoraġġixxi l-iżvilupp sostenibbli u biex issaħħaħ ulterjorment l-investimenti fil-pajjiżi sħab fil-

Viċinat tal-UE u fl-Afrika sub-Saħarjana. Il-Kummissjoni bdiet tniedi ġenerazzjoni ġdida ta’ strumenti 

finanzjarji bbażati fuq il-kondiviżjoni tar-riskju (permezz ta’ garanziji mill-baġit tal-UE), sabiex 

tikkatalizza fondi addizzjonali sostanzjali ma’ investituri kemm pubbliċi kif ukoll privati. Il-PIE jlaqqa’ 

flimkien l-atturi esterni tal-UE (il-Kummissjoni, ir-RGħVP u d-Delegazzjonijiet tal-UE), l-Istati Membri 

u l-ambaxxati tagħhom, l-istituzzjonijiet finanzjarji u s-settur privat, filwaqt li jikkontribwixxi wkoll 

għall-objettivi tal-Alleanza Afrika-Ewropa għall-Investiment u għall-Impjiegi Sostenibbli6 u tal-Politika 

Ewropea tal-Viċinat. 

Il-PIE jikkonsisti minn tliet pilastri. L-ewwel pilastru (Pilastru I) huwa l-finanzi. Permezz tal-użu ta’ 

garanziji baġitarji, l-UE taqsam ir-riskju u permezz ta' proġetti ta’ taħlit, l-UE tkopri parti mill-kostijiet 

ta’ proġett ta’ żvilupp permezz tal-kombinazzjoni tal-appoġġ finanzjarju tal-UE (għotjiet) ma' self jew 

ekwità jew garanziji minn finanzjaturi pubbliċi u privati oħra. 

It-tieni pilastru tal-Pjan (Pilastru II) jikkonsisti f’assistenza teknika. Din l-assistenza tiffinanzja esperti li 

jgħinu fl-iżvilupp ta’ proġetti ġodda, jippermettu lill-impriżi lokali u tal-UE jfasslu pjanijiet ta’ 

                                                           
 

6
 https://eur-lex.europa.eu/legal-content/MT/TXT/?qid=1537433689163&uri=CELEX:52018DC0643 

 

https://eur-lex.europa.eu/legal-content/MT/TXT/?qid=1537433689163&uri=CELEX:52018DC0643


 

3 | Paġna 
 

direzzjoni tan-negozju u jappoġġaw lill-gvernijiet fl-implimentazzjoni ta’ riformi. Biex l-investimenti 

jimmaterjalizzaw, l-UE tipprovdi assistenza teknika sabiex tappoġġa l-implimentazzjoni tal-garanziji u 

t-tħejjija ta’ proġetti bankabbli. L-assistenza teknika hija kruċjali wkoll biex issaħħaħ il-kapaċità tal-

istituzzjonijiet pubbliċi li jtejbu l-klima għall-investiment. Mill-2017, l-UE, fl-ambitu tal-PIE, 

immobilizzat ’il fuq minn EUR 500 miljun f’assistenza teknika biex tappoġġa d-definizzjoni u t-titjib fil-

kwalità ta’ proġetti vijabbli fl-ambitu tal-operazzjonijiet ta’ garanzija u taħlit. 

L-aħħar pilastru tal-Pjan (Pilastru III) huwa l-appoġġ għall-klima ta’ investiment. L-UE taħdem mill-

qrib mal-gvernijiet fil-pajjiżi sħab biex tgħinhom itejbu l-kundizzjonijiet qafas li l-investituri jqisu meta 

jagħmlu l-valutazzjonijiet u d-deċiżjonijiet finanzjarji tagħhom. L-UE tgħin ukoll biex tlaqqa’ flimkien 

il-gvernijiet, in-negozji u l-istituzzjonijiet finanzjarji biex jiddiskutu l-isfidi għall-investiment. 

Il-proposta dwar l-NDICI tfittex li tintegra għadd ta’ strumenti ta’ finanzjament estern eżistenti fi 

strument wieħed li, permezz ta’ proċessi u governanza komuni, jarmonizza l-prattiki tal-iżvilupp u 

jsaħħaħ il-koerenza tal-politiki. Il-garanziji baġitarji, għall-ewwel darba, se jkunu pprogrammati 

flimkien mal-forom l-oħra kollha ta’ assistenza (l-Artikolu 12 (1) tar-Regolament dwar l-NDICI propost 

jistipula li “Fil-każ tal-programmi ġeografiċi, l-implimentazzjoni ta’ dan ir-Regolament għandha 

titwettaq permezz ta’ programmi indikattivi pluriennali għall-pajjiż u għal diversi pajjiżi”). Barra minn 

hekk, il-proposta tipprevedi wkoll rwol aktar b’saħħtu biex titmexxa ’l quddiem il-programmazzjoni 

konġunta.  L-Artikolu 10 (2) (b) jipprevedi li “il-programmazzjoni konġunta għandha tkun l-approċċ 

preferut għall-programmazzjoni tal-pajjiżi. Il-programmazzjoni konġunta għandha tkun miftuħa għal 

donaturi oħra fejn rilevanti”.  

Is-servizzi tal-Kummissjoni u s-SEAE kienu qed jinkoraġġixxu l-programmazzjoni konġunta bħala mezz 

biex jitnaqqas id-distakk bejn l-Unjoni, l-Istati Membri tagħha u s-sħab fl-iżvilupp tal-UE fl-

implimentazzjoni tal-appoġġ għall-iżvilupp fil-pajjiżi sħab biex jiġi massimizzat l-impatt tal-azzjoni 

esterna tal-UE. Il-programmazzjoni konġunta se tkun l-opzjoni preferuta skont ir-Regolament dwar l-

NDICI. L-objettiv jinkludi l-iżvilupp ta’ approċċ konġunt mal-Istati Membri fl-implimentazzjoni tal-

Pilastru III tal-PIE bil-għan li jiġu approfonditi aktar il-koordinazzjoni u s-sinerġiji dwar l-azzjonijiet li 

jkunu għaddejjin u dawk ippjanati, tittejjeb il-klima għall-investiment, billi wieħed jibni fuq il-

mekkaniżmi ta’ koordinazzjoni lokali u fuq l-oqsma speċifiċi ta’ kompetenza u netwerks tal-Istati 

Membri, pereżempju fl-ambitu tal-pjattaforma tan-Negozju Sostenibbli għall-Afrika (SB4A). Barra 

minn hekk, l-Istati Membri jista’ jkollhom rwol importanti fil-mobilizzazzjoni tal-kumpaniji Ewropej, 

tal-kmamar tal-kummerċ, tal-aġenziji għall-promozzjoni tal-kummerċ u tal-investiment, tal-aġenziji 

tal-iżvilupp u taistituzzjonijiet tal-finanzi għall-iżvilupp. Ta' min jinnota wkoll li l-UE hija l-akbar sieħeb 

tal-FMI u tal-Bank Dinji dwar l-assistenza teknika biex il-pajjiżi li qegħdin jiżviluppaw jiġu megħjuna 

jilħqu l-Għanijiet ta’ Żvilupp Sostenibbli (SDGs). Il-viżibbiltà tal-UE f’dan ir-rigward jenħtieġ li titjieb. 

Mill-2006, disa’ faċilitajiet ta’ investiment7 għall-operazzjonijiet ta’ taħlit servew bħala mekkaniżmi 

mmirati sabiex jimmobilizzaw fondi addizzjonali sabiex jintlaħqu l-objettivi ta’ żvilupp tal-UE. Il-

Bordijiet huma ppreseduti mill-Kummissjoni Ewropea u huma komposti minn rappreżentanti tal-

                                                           
 

7
 Il-Fond Fiduċjarju għall-Infrastruttura fl-Afrika, il-Pjattaforma għall-Investiment fl-Afrika, il-Faċilità ta’ 

Investiment għall-Asja, il-Faċilità ta’ Investiment għall-Asja Ċentrali, il-Faċilità ta’ Investiment għall-Paċifiku, il-
Faċilità ta’ Investiment għall-Amerika Latina, il-Faċilità ta’ Investiment għall-Karibew, il-Faċilità ta’ Investiment 
għall-Viċinat u l-Qafas ta’ Investiment għall-Balkani tal-Punent. 

Kummissjoni, ir-RGħVP u l-Istati Membri tal-UE (bid-DFIs bħala osservaturi), u jlaqqgħu flimkien il-

partijiet interessati u jallinjaw aktar l-interessi ta’ politika u tal-investiment. Mill-2007, dawn il-

faċilitajiet ta’ investiment reġjonali ingranaw ’il fuq minn EUR 50 biljun b’kontribuzzjoni mill-UE ta’ 

madwar EUR 4.5 biljun li ppermettew li jiġu ffinanzjati mijiet ta’ proġetti mmirati primarjament lejn 

is-setturi tal-enerġija, tal-ambjent u tat-trasport. Barra minn hekk, it-taħlit ikkontribwixxa sabiex jiġu 

appoġġati r-riformi li għaddejjin f’ħafna mill-pajjiżi u s-setturi li kien jopera fihom, billi l-investimenti 

fiżiċi kienu akkumpanjati minn diskussjonijiet fil-livell ta’ politika, assistenza teknika u servizzi ta’ 

konsulenza. 8 

Eżempju ta’ faċilità ta’ investiment reġjonali huwa l-Qafas ta’ Investiment għall-Balkani tal-Punent 

(WBIF) imniedi fl-2009, li jservi bħala pjattaforma reġjonali għal sitt pajjiżi u jgħin biex ilaqqa’ 

flimkien l-UE, l-IFIs, l-Istati Membri, donaturi u pajjiżi sħab oħra fi pjattaforma unifikata biex jiġu 

diskussi l-prijoritajiet strateġiċi fir-reġjun kif ukoll sensiela waħda ta’ linji ta’ investiment bi prijorità, 

darbtejn fis-sena. Huwa għandu l-valur miżjud li jiżgura li l-attivitajiet tal-komunikazzjoni u tar-

rappurtar jiġu armonizzati fost l-imsieħba differenti (pereżempju permezz ta’ rapport ta’ monitoraġġ, 

ir-rapport annwali dwar id-WBIF, il-ġestjoni tas-sit web tad-WBIF). Id-WBIF jiffinanzja t-tħejjija u l-

implimentazzjoni ta’ proġetti infrastrutturali ta’ prijorità fil-Balkani tal-Punent permezz ta’ għotjiet 

mill-baġit tal-Unjoni u 20 donatur bilaterali, self mill-istituzzjonijiet finanzjarji parteċipanti u permezz 

ta’ finanzjament nazzjonali. Mill-2009, id-WBIF appoġġa 172 proġett b’valur stmat tal-proġett ta’ 

EUR 18.3 biljun, filwaqt li ta wkoll EUR 1 biljun f’għotjiet9. 

Billi tibni fuq is-suċċessi tal-faċilitajiet ta’ investiment reġjonali u waqt li tqis ir-rakkomandazzjonijiet 

mill-Grupp ta’ Persuni Eminenti tal-G20 dwar il-Governanza Finanzjarja Globali, il-Kummissjoni se 

tkompli taħdem permezz tal-Bordijiet Operazzjonali Reġjonali previsti fil-proposta dwar l-NDICI, li 

jgħinu sabiex ilaqqgħu flimkien l-imsieħba kollha rilevanti, u b’hekk jiġi massimizzat l-impatt fuq l-

iżvilupp u s-sjieda mill-pajjiżi sħab. Dawn il-Bordijiet Operazzjonali Reġjonali se joħorġu opinjonijiet 

fir-rigward tal-garanziji baġitarji kif ukoll fir-rigward tal-operazzjonijiet ta’ taħlit proposti mill-

istituzzjonijiet finanzjarji sħab fil-kuntest tal-Fond Ewropew ta’ wara l-2020 għall-Iżvilupp Sostenibbli 

Plus (EFSD+)10.  

Fil-livell tal-NDICI kollu kemm hu, ir-rwol tal-Kumitat tal-NDICI se jgħin biex isaħħaħ “ċentru ta’ 

politika tal-UE”, billi jlaqqa’ flimkien lill-Kummissjoni u lill-Istati Membri, sabiex jiddiskutu 

deċiżjonijiet ewlenin dwar il-programmi, il-pjanijiet ta’ azzjoni u l-miżuri indikattivi pluriennali11. Fejn 

ikun rilevanti u xieraq, jiġu kkonsultati wkoll sħab oħra matul l-eżerċizzju ta’ programmazzjoni. Barra 

minn hekk, il-bordijiet ta’ governanza fl-ambitu tal-EFSD+ għandhom jagħtu parir dwar l-

orjentazzjoni strateġika ġenerali. 

                                                           
 

8
 Evalwazzjoni tar-Rapport Finali dwar it-Taħlit, Diċembru 2016, ara n-nota 12 f’qiegħ il-paġna aktar ’l isfel 

9
 https://wbif.eu/storage/app/media/Library/1.%20Governance/WBIF%20at%20a%20Glance%20Final_Nov19.pdf 

10
 Il-Bordijiet Operazzjonali Reġjonali tal-EFSD+ huma previsti li jitlaqqgħu għar-reġjuni li ġejjin, kif definiti fir-

Regolament dwar l-NDICI propost: il-Viċinat; l-Afrika sub-Saħarjana; l-Asja u l-Paċifiku; il-Kontinent Amerikan u 
l-Karibew. Għall-governanza tar-riżorsi mill-Istrument għall-Assistenza ta’ Qabel l-Adeżjoni III li għandhom 
jintużaw permezz tal-EFSD+, se jinbena fuq l-istrutturi eżistenti tal-Qafas ta’ Investiment għall-Balkani tal-
Punent. 
11

 Ara l-Kapitolu I tar-Regolament dwar l-NDICI propost (“Programmazzjoni)  

https://wbif.eu/storage/app/media/Library/1.%20Governance/WBIF%20at%20a%20Glance%20Final_Nov19.pdf

Id-Delegazzjonijiet tal-UE jistgħu jiffaċilitaw il-pjattaformi tal-pajjiżi u huma f’pożizzjoni li jservu bħala 

punti fokali, billi jaġixxu f’konsultazzjoni regolari mal-Istati Membri u d-DFIs, il-partijiet interessati 

lokali, l-IFIs u (fejn rilevanti), il-gvernijiet tagħhom. Barra minn hekk, il-Pilastru III tal-PIE jiffoka fuq 

riformi regolatorji għat-titjib tal-klima għall-investiment. Din il-ħidma hija infurmata minn djalogu 

strutturat mas-settur privat sabiex tiddaħħal il-perspettiva tiegħu dwar il-limitazzjonijiet tan-negozju 

u r-riformi ta’ prijorità.  

Il-Kummissjoni se taħdem ukoll biex tiżgura l-aċċettazzjoni mill-atturi u l-partijiet interessati rilevanti 

kollha u takkumpanja lill-pajjiżi fl-iżvilupp ta’ oqfsa finanzjarji nazzjonali integrati, li huma importanti 

biex jiġu mmappjati r-riżorsi finanzjarji disponibbli kollha (għajnuna uffiċjali għall-iżvilupp (ODA), 

investiment, riżorsi domestiċi, rimessi, eċċ.), sabiex timmassimizza l-impatt tal-iżvilupp u tiżgura s-

sjieda mill-pajjiżi sħab. Dan jiżgura l-effettività ta’ dawn il-pjattaformi.  

 

Konklużjoni tal-Kunsill Nru 19. JISTIEDEN lill-Kummissjoni Ewropea biex issaħħaħ il-kapaċità 

eżistenti tagħha ta’ finanzjament għall-iżvilupp li tevalwa l-konsistenza tal-proġetti u tal-proposti 

għal investiment mal-politiki tal-UE f’konformità mal-kompetenzi tagħha. 

 

Il-Kummissjoni Ewropea tkompli taħdem biex issaħħaħ il-kapaċità tagħha ta’ finanzjament għall-

iżvilupp biex tevalwa l-proposti tal-programmi ta’ investiment u l-allinjament tagħhom mal-politiki 

tal-UE.  

Madankollu, il-Kummissjoni tirrikonoxxi li ż-żieda sinifikanti f’termini ta’ garanziji li trid tiġi ġestita 

mill-Kummissjoni fl-ambitu tal-EFSD+ tista’ tirrikjedi riallokazzjoni strateġika ulterjuri, u saħansitra 

żieda, tar-riżorsi umani tagħha, kategorija ta’ persunal u profili rilevanti biex tirrinforza l-kapaċitajiet 

tas-setturi ta’ ħidma kkonċernati u biex tiżgura tmexxija adegwata tal-politika, bil-għan li jinżammu 

rabtiet suffiċjenti bejn l-investimenti appoġġati mill-UE, ir-riformi ta’ politika promossi mill-UE fil-

pajjiżi sħab u l-isforzi relatati għall-bini tal-kapaċità. 

Fil-perjodu 2014-20, il-Kummissjoni ssorveljat il-Mandat ta’ Self Estern tal-BEI (kopertura ta’ garanziji 

baġitarji sa EUR 32.3 biljun) u nediet il-Fond Ewropew għall-Iżvilupp Sostenibbli (EFSD) li jinvolvi 28 

garanzija baġitarja approvati b’kopertura totali ta’ EUR 1.5 biljun. Permezz ta’ dan l-istrument ġdid, 

il-Kummissjoni żviluppat għarfien espert intern fl-evalwazzjoni tal-proposti ta’ programmi ta’ 

investiment. Qed tiġi proposta żieda importanti fl-użu tal-garanziji baġitarji għal wara l-2020 sabiex 

jiġu inklużi volumi akbar ta’ investimenti privati biex jappoġġaw l-objettivi ta’ politika tal-UE. Fl-

ambitu tal-EFSD+, il-Kummissjoni qed tippjana li timpenja ruħha ma’ għadd ta’ istituzzjonijiet 

finanzjarji, billi tipprovdi garanziji baġitarji ta’ EUR 45 biljun li jistgħu jkopru sa EUR 500 miljun ta’ 

investimenti fi proġetti ta’ finanzjament għall-iżvilupp. Barra minn hekk, il-Kummissjoni se tkompli 

tipprovdi kontribuzzjonijiet ta’ taħlit lil istituzzjonijiet finanzjarji sħab, bħal għotjiet ta’ assistenza 

teknika, għotjiet ta’ investiment jew kapital ta’ riskju. 

F’dan ir-rigward, ta’ min jinnota li l-faċilitajiet ta’ taħlit tal-Kummissjoni rċevew evalwazzjoni esterna 

promettenti fl-201612 u mill-Qorti Ewropea tal-Awdituri, li ppubblikat rapport pożittiv dwar it-taħlit 

                                                           
 

12
Analysis for Economic Decisions (ADE), Bhul-Nielsen et al., Evaluation of Blending (Evalwazzjoni tat-Taħlit), 

(Diċembru 2016) https://ec.europa.eu/europeaid/sites/devco/files/evaluation-blending-volume1_en.pdf   

https://ec.europa.eu/europeaid/sites/devco/files/evaluation-blending-volume1_en.pdf

fl-201413. L-evalwazzjoni sabet li t-taħlit ippermetta lill-UE li tinvolvi ruħha b’mod aktar wiesa’ u 

b’vantaġġ strateġiku – b’mod partikolari b’appoġġ għal proġetti infrastrutturali kbar u għall-

kooperazzjoni ma’ pajjiżi fi status ta’ tranżizzjoni għal dħul medju. F’bosta każijiet, it-taħlit żied valur 

sinifikanti għall-kooperazzjoni għall-iżvilupp ibbażata fuq għotjiet tal-UE u ġab ukoll valur miżjud 

għall-operazzjonijiet ta’ self tal-IFIs. Barra minn hekk, bħalissa għaddejja l-ewwel evalwazzjoni tal-

EFSD f’konformità mal-Artikolu 17 tar-Regolament dwar l-EFSD14. 

Il-Kummissjoni qed timmobilizza aktar riżorsi biex iżżid l-għarfien tagħha dwar il-finanzjament għall-

iżvilupp, b’mod partikolari fir-rigward tal-appoġġ għall-investimenti mis-settur privat, kemm fil-

kwartieri ġenerali kif ukoll fid-Delegazzjonijiet tal-UE, biex tiżgura li taqdi l-obbligu tagħha li 

tipproteġi l-baġit tal-Unjoni filwaqt li ssaħħaħ l-impatt tal-fondi ta’ kooperazzjoni tal-UE fuq l-

iżvilupp. Barra minn hekk, il-Kummissjoni qed iżżid il-kapaċità u l-għarfien tagħha dwar il-

finanzjament billi tespandi t-taħriġ tal-persunal dwar il-finanzjament għall-iżvilupp, il-ġestjoni 

finanzjarja tal-proġetti u billi ttejjeb aktar il-ħiliet tal-persunal tagħha speċjalizzat fl-ispeċifiċitajiet 

legali, finanzjarji u baġitarji tal-istrumenti finanzjarji. Il-Kummissjoni se tkompli wkoll tospita esperti 

ssekondati mill-IFIs, li jkunu speċjalizzati fil-monitoraġġ tal-parametri tar-riskju tal-operazzjonijiet. 

Din il-kapaċità msaħħa se tgħin lill-Kummissjoni biex tipproteġi aħjar il-baġit tal-UE u biex 

timmaniġġa aħjar iż-żieda prevista fl-iskoperturi koperti mill-garanziji baġitarji wara l-2020. 

Barra minn hekk, il-Kummissjoni, f’kooperazzjoni ma’ esperti tal-IFI/DFI u sħab oħra, qiegħda fil-

proċess li tiżviluppa softwer iddedikat li jgħin sabiex jiġu mmudellati r-riskji, fl-ambitu tal-garanzija 

tal-EFSD+, li jirrikonoxxi l-isfidi speċifiċi fil-pajjiżi li qed jiżviluppaw u dawk fi tranżizzjoni u jibni fuq id-

data mid-Database Globali tar-Riskji fis-Swieq Emerġenti (GEMs). Is-softwer huwa previst li 

jitqiegħed għad-dispożizzjoni ta’ grupp imsaħħaħ ta’ professjonisti tal-ġestjoni tar-riskju li jkunu 

ssekondati lill-Kummissjoni (Grupp ta’ Valutazzjoni Teknika tal-Garanziji Plus, GTAG+). L-għoti ta’ 

pariri esperti dwar il-profil tar-riskju u r-remunerazzjoni tal-garanziji se jsaħħaħ il-kapaċità tal-

Kummissjoni li tidentifika l-portafolji tal-proġetti ta’ investiment li għandhom jiġu garantiti. Barra 

minn hekk, huwa previst li jiġi ingaġġat professjonist bl-esperjenza fil-ġestjoni tar-riskju biex imexxi l-

GTAG+.  

Fl-aħħar nett, ġew ippreparati pjanijiet ta’ taħriġ għad-Delegazzjonijiet tal-UE dwar il-garanziji 

baġitarji u l-użu ta’ strumenti finanzjarji innovattivi u dawn qed ikomplu jiġu mtejba sabiex jiġu 

implimentati f’konformità mal-prijoritajiet taċ-ċiklu finanzjarju l-ġdid għall-perjodu 2021-2027. 

 

Konklużjoni tal-Kunsill Nru 20. JENFASIZZA l-ħtieġa li l-Istati Membri tal-UE, f’kooperazzjoni mal-

Kummissjoni Ewropea, isaħħu l-mekkaniżmi eżistenti u, fejn meħtieġ, jaħdmu lejn koordinazzjoni 

aħjar tal-pożizzjonijiet tal-UE f’fora u istituzzjonijiet multilaterali għall-iżvilupp sabiex jitkellmu 

b’vuċi tal-UE aktar koerenti. Dan għandu jinkludi wkoll il-pożizzjonijiet ta’ koordinazzjoni dwar 

kwistjonijiet ta’ importanza strateġika, b’mod partikolari fuq il-bord tal-BERŻ. 

                                                           
 

13
 Il-Qorti Ewropea tal-Awdituri, L-effettività tal-kombinament ta’ għotjiet tal-faċilitajiet ta’ investiment 

reġjonali ma’ selfiet minn istituzzjonijiet finanzjarji għall-appoġġ ta’ politiki esterni tal-UE, (2014) 
https://www.eca.europa.eu/Lists/ECADocuments/SR14_16/SR14_16_MT.pdf  
14

 https://ec.europa.eu/commission/publications/regulation-establishing-european-fund-sustainable-
development-efsd-efsd-guarantee-and-efsd-guarantee-fund_en 

https://www.eca.europa.eu/Lists/ECADocuments/SR14_16/SR14_16_MT.pdf

Il-Kummissjoni Ewropea u r-RGħVP jaqblu li l-influwenza tal-Ewropa f’fora u istituzzjonijiet 

multilaterali dwar l-iżvilupp hija aktar b’saħħitha meta l-UE titkellem b’vuċi koerenti. Il-

programmazzjoni konġunta ntweriet li hija effettiva u se tissaħħaħ fl-ambitu tal-NDICI, fejn qed jiġi 

propost li l-programmazzjoni konġunta tkun l-“approċċ preferut”15.  

  

Sabiex tiġi strutturata l-koordinazzjoni tal-UE dwar l-objettivi u l-prijoritajiet ta’ politika tal-UE, u 

sabiex jiġu inkoraġġiti diskussjonijiet kollettivi li jistgħu jappoġġaw il-koerenza tal-pożizzjonijiet 

Ewropej fl-IFIs u fil-banek multilaterali tal-iżvilupp (MDB) differenti, tista’ tiġi proposta laqgħa 

annwali bil-għan li jitlaqqgħu flimkien ir-rappreżentanti u l-partijiet interessati differenti ta’:  

 

 l-Istati Membri fil-Bordijiet tal-IFIs/MDBs, jiġifieri d-diretturi eżekuttivi 

 il-Ministeri relevanti mill-Istati Membri tal-UE (jiġifieri tal-Affarijiet Barranin/Żvilupp, u tal-
Finanzi) 

 is-servizzi rilevanti tal-Kummissjoni/SEAE   
 

Barra minn hekk, il-Kummissjoni tara mertu fit-tisħiħ tal-użu tal-gruppi ta’ ħidma tal-Kunsill jew ta’ 

kumitati oħra bħala kanal strutturat għall-koordinazzjoni tal-Istati Membri dwar kwistjonijiet 

strateġiċi rilevanti għall-organizzazzjonijiet finanzjarji multilaterali. L-esperjenza preċedenti fir-

rigward tal-Grupp tal-Bank Dinji (WBG), il-Bank Ewropew għar-Rikostruzzjoni u l-Iżvilupp (BERŻ) jew 

il-Bank Asjatiku tal-Investiment fl-Infrastruttura (AIIB), fejn id-diskussjonijiet għall-koordinazzjoni tal-

pożizzjonijiet saru fil-Kumitat Ekonomiku u Finanzjarju (EFC) u s-Sottokumitat tiegħu dwar il-Fond 

Monetarju Internazzjonali (SCIMF), tista’ tiġi estiża. 

Id-Delegazzjonijiet tal-UE fl-ibliet li jospitaw organizzazzjonijiet multilaterali u l-IFIs/MDBs jista’ 

jkollhom ukoll rwol, billi jsejħu regolarment laqgħat ta’ koordinazzjoni mad-Diretturi Eżekuttivi 

Ewropej jew ma’ rappreżentanti rilevanti oħra tal-Istati Membri tal-UE sabiex il-pożizzjonijiet 

Ewropej fil-Bordijiet ikunu jistgħu jiġu diskussi u allinjati aħjar. 

 

Konklużjoni tal-Kunsill Nru 21. JISTIEDEN lill-Kummissjoni Ewropea biex tiġbor flimkien fuq bażi 

regolari lis-sħab Ewropej tal-finanzjament għall-iżvilupp u ta’ implimentazzjoni biex jippromwovu 

l-armonizzazzjoni ta’ strateġiji u approċċi fil-finanzjament għall-iżvilupp. 

 

Is-servizzi tal-Kummissjoni, f’kollaborazzjoni mas-SEAE, u permezz tad-Delegazzjonijiet tal-UE, 

qegħdin jaħdmu biex jippromwovu l-armonizzazzjoni tal-istrateġiji u tal-approċċi fost l-imsieħba 

Ewropej fil-finanzjament għall-iżvilupp u l-implimentazzjoni.  

                                                           
 

15
 L-Artikolu 10 (1) (b) 

L-użu ta’ pjattaformi bħall-Pjattaforma tal-UE għat-Taħlit fil-Kooperazzjoni Esterna (EUBEC)16, in-

Netwerk ta’ Dawk li Jaħdmu fil-Qasam u l-Laqgħat ta’ Valutazzjoni Teknika (TAM) tal-pjattaformi ta’ 

taħlit, kollha jservu bħala modi biex jitlaqqgħu flimkien id-DFIs internazzjonali u Ewropej ewlenin 

biex jiddiskutu l-aqwa prattiki, l-approċċi li qegħdin jevolvu u l-koordinazzjoni aħjar, għall-benefiċċju 

tal-kooperazzjoni esterna tal-UE. L-istituzzjonijiet rilevanti, bħad-WBG, il-FMI, il-BERŻ, il-BEI, il-Bank 

Afrikan tal-Iżvilupp (AfDB), il-Bank Asjatiku tal-Iżvilupp (ADB), il-Bank Interamerikan tal-Iżvilupp (IDB), 

u l-aġenziji tal-iżvilupp mill-Istati Membri tal-UE normalment jipparteċipaw f’dawn il-laqgħat, li jsiru 

matul is-sena f’postijiet differenti, flimkien mal-laqgħat darbtejn fis-sena bejn il-FMI u l-Bank Dinji. Il-

Kummissjoni qiegħda testendi wkoll id-djalogu għal banek ġodda tal-iżvilupp, bħall-Bank Asjatiku tal-

Investiment fl-Infrastruttura (AIIB), il-Bank Ġdid tal-Iżvilupp (NDB), il-Bank Iżlamiku tal-Iżvilupp 

(IsDB), eċċ.) biex tesplora oqsma ta’ kooperazzjoni u sħubija. 

Il-Kummissjoni torganizza djalogi ta’ livell għoli fuq bażi annwali ma’ għadd ta’ IFIs, bħall-FMI, l-AfDB, 

l-ADB, l-IDB u d-WBG (permezz tal-hekk imsejjaħ “Deep Dive”). Fit-22 ta’ Jannar 2020, il-Kummissjoni 

laqqgħet flimkien bosta minn dawn l-imsieħba ta’ livell għoli, fl-okkażjoni tal-laqgħa tal-Bord 

Strateġiku tal-EFSD, u qed tippjana li terġa’ tlaqqa’ dawn l-imsieħba fil-Konferenza li jmiss tal-PIE 

f’Marzu. Il-Kummissarju għat-Tkabbir u l-Viċinat jagħmel Laqgħa ta’ Livell Għoli annwali dwar il-

Kooperazzjoni Msaħħa mal-BEI, il-BERŻ, il-FMI, il-Bank Dinji u l-Korporazzjoni Finanzjarja 

Internazzjonali (IFC), membru tad-WBG). Din l-inizjattiva ta’ kooperazzjoni msaħħa bdiet fl-2015 u 

ppermettiet lill-parteċipanti jorganizzaw missjonijiet konġunti u attivitajiet konġunti ta’ djalogu ta’ 

politika ma’ diversi pajjiżi sħab f’oqsma ta’ ħidma magħżula. 

Ftehim Konġunt dwar Kooperazzjoni u Koordinazzjoni Msaħħa huwa pjattaforma oħra disponibbli 

għall-Kummissjoni. Il-Ftehimiet Konġunti jiffaċilitaw id-diskussjoni tal-maniġment superjuri, il-laqgħat 

ġeografiċi fil-livelli operattivi u strateġiċi, kif ukoll il-laqgħat tematiċi u ad hoc li jkopru setturi 

differenti, bħat-trasport u d-diġitalizzazzjoni. Permezz ta’ dawn il-konferenzi u azzjonijiet ta’ 

outreach, il-Kummissjoni qed tippromwovi l-kollaborazzjoni fost l-UE u s-sħab ta’ implimentazzjoni 

tagħha dwar prijoritajiet strateġiċi komuni. In-Nota Konġunta dwar il-Kooperazzjoni u l-

Koordinazzjoni Msaħħa, maqbula fl-2018 bejn il-Kummissjoni u l-BEI, tipprovdi għal diskussjoni 

regolari tal-maniġment superjuri, laqgħat ġeografiċi fil-livelli operattivi u strateġiċi, flimkien ma’ 

laqgħat tematiċi u ad hoc li jkopru setturi differenti, bħat-trasport u d-diġitalizzazzjoni. L-għan huwa 

li tiġi rinforzata l-koordinazzjoni tal-politika mal-BEI matul iċ-ċiklu kollu tal-proġett, mill-

identifikazzjoni sal-implimentazzjoni.  

Fil-livell tal-pajjiżi sħab, id-DFIs Ewropej jiġu mistiedna regolarment biex jieħdu sehem fil-missjonijiet 

ta’ outreach tal-PIE u f’fora tan-negozju. Fl-2019, it-Taskforce tal-PIE wettqet total ta’ disa’ 

missjonijiet ta’ outreach, li ġew organizzati f’pajjiżi Afrikani u tal-Viċinat magħżula (il-Kamerun, l-

Angola, it-Tuneżija, iż-Żambja, il-Kenja, l-Armenja, is-Somalja (fl-Etjopja), is-Senegal, is-Sierra Leone). 

Barra minn hekk, għall-perjodu 2020, huma previsti mill-anqas seba’ missjonijiet ta’ outreach għal 

pajjiżi Afrikani u tal-Viċinat (l-Uganda, ir-Rwanda/il-Burundi, il-Burkina Faso, il-Malawi, ir-Repubblika 

Demokratika tal-Kongo/il-Kongo Brazzaville, il-Guinea-Bissau, il-Mozambique/Madagascar). Dawn il-

                                                           
 

16
 Pjattaforma ta’ esperti fil-kooperazzjoni esterna maħluqa fl-2011, li l-objettiv ġenerali tagħha huwa li ttejjeb 

il-kwalità u l-effiċjenza tal-mekkaniżmi ta’ taħlit tal-kooperazzjoni għall-iżvilupp u dik esterna tal-UE, b’kont 
meħud tal-oqfsa ta’ politika li jirregolaw ir-relazzjonijiet tal-UE mal-pajjiżi sħab differenti, b’mod partikolari l-
politiki tal-UE dwar l-iżvilupp, il-viċinat u t-tkabbir. 

missjonijiet ta’ outreach jitwettqu minn speċjalisti tal-kooperazzjoni għall-iżvilupp tal-PIE mill-

Kummissjoni b’għarfien espert fil-finanzi u l-komunikazzjoni, b’appoġġ qawwi mid-Delegazzjonijiet 

tal-UE fil-pajjiżi sħab rispettivi. Id-DFIs Ewropej diġà jipparteċipaw attivament f’dawn il-missjonijiet 

ta’ outreach tal-PIE, li ġeneralment jikkonsistu minn sessjonijiet ta’ informazzjoni ma’ investituri, is-

settur privat lokali, uffiċjali tal-gvern tal-pajjiżi sħab, u rappreżentanti mill-Istati Membri tal-UE u 

donaturi rilevanti oħra. Barra minn hekk, il-Kummissjoni Ewropea qiegħda tappoġġa l-organizzazzjoni 

ta’ fora kummerċjali importanti speċifiċi għall-pajjiż, li jlaqqgħu flimkien l-atturi ewlenin mis-settur 

privat, l-IFIs, l-investituri u l-gvern. Dawn il-fora kummerċjali huma pjattaformi importanti sabiex jiġu 

indirizzati l-isfidi u l-opportunitajiet għat-twettiq tan-negozju u għall-promozzjoni tal-investimenti 

lokali u Ewropej fil-pajjiż, b’parteċipazzjoni ta’ livell għoli. 

Barra minn hekk, f’konsultazzjoni regolari mal-istituzzjonijiet tal-iżvilupp u finanzjarji tal-UE preżenti 

fuq il-post, id-Delegazzjonijiet tal-UE jorganizzaw laqgħat ta’ kull xahar tal-konsulenti ekonomiċi fid-

Delegazzjonijiet u l-Ambaxxati tal-UE fil-pajjiżi sħab. Id-Delegazzjonijiet tal-UE għandhom ukoll rwol 

ewlieni fl-organizzazzjoni ta’ workshops regolari dwar l-investiment.  

Il-Kummissjoni se tkompli taħdem biex ittejjeb u tirrinforza dawn il-laqgħat tekniċi eżistenti u 
pjattaformi oħra kif imsemmi fil-Komunikazzjoni tal-Kummissjoni tal-2018, “Lejn arkitettura 
finanzjarja aktar effiċjenti għall-investiment barra mill-Unjoni Ewropea”17. 

 

 

Konklużjoni tal-Kunsill Nru 23. JISTIEDEN lill-Kummissjoni Ewropea u lill-Istati Membri joħolqu 
inċentivi biex isaħħu l-kooperazzjoni fost l-atturi tal-iżvilupp finanzjarju u tal-implimentazzjoni ta’ 
daqsijiet, profili u kwalitajiet pożittivi differenti biex jimmassimizzaw l-impatt tal-iżvilupp, b’mod 
partikolari billi jappoġġaw sħubijiet inklużivi ma’ istituzzjonijiet iżgħar tal-iżvilupp, u jagħmlu l-
aħjar użu minn strumenti bħall-arranġamenti ta’ kooperazzjoni, il-kofinanzjament, u l-proċeduri 
ta’ dipendenza reċiproka. JISTIEDEN lill-Kummissjoni Ewropea biex tiżviluppa mekkaniżmi li 
jissimplifikaw l-aċċess għal finanzjament għall-atturi u l-istituzzjonijiet tal-UE fil-qasam tal-
iżvilupp, b’mod partikolari għal dawk li huma iżgħar. 

 

L-EFSD+ tal-ġejjieni, permezz tal-Artikolu 27 (5) tal-proposta dwar l-NDICI, jipprevedi l-promozzjoni 

tal-kooperazzjoni bejn l-imsieħba eliġibbli. Kif spjegat fil-Komunikazzjoni ta’ Settembru 2018, il-

Kummissjoni “tistieden lill-istituzzjonijiet finanzjarji u għall-iżvilupp ewlenin li bħalissa huma attivi fil-

finanzjament għall-iżvilupp fil-livell nazzjonali u Ewropew biex, bħala prijorità immedjata, 

jikkunsidraw approċċ aktar kollaborattiv”.  

Dan jista’ jinkludi b’mod partikolari l-kofinanzjament ta’ proġetti rilevanti minn DFIs Ewropej iżgħar u 

akbar. Il-Kummissjoni se tiżgura li jiġu stabbiliti kundizzjonijiet ekwi għas-sħab kollha tal-

implimentazzjoni. 

Il-Kummissjoni tinkoraġġixxi b’mod qawwi wkoll is-sottomissjoni ta’ proposti minn konsorzji ta’ DFIs 

li jinkludu mill-anqas DFI żgħira waħda fil-kompożizzjoni tiegħu. Bħala potenzjalità, il-Kummissjoni 

 COM(2018) 644 Final  

qed tesplora l-opzjonijiet li jeżistu, pereżempju permezz ta’ bordijiet ta’ governanza tal-EFSD+, sabiex 

tiddedika perċentwal limitat tal-ammont totali ta’ fondi disponibbli għal proposti mressqa minn 

konsorzji ta’ DFIs. Jistgħu jiġu previsti wkoll mekkaniżmi sabiex jippromwovu l-iskambju ta’ 

informazzjoni u l-esperjenza fost id-DFIs wara diskussjonijiet mad-DFIs, pereżempju fil-kuntest tal-

EUBEC. 

Il-Kummissjoni se tkompli tibni fuq l-isforzi attwali tagħha biex issaħħaħ il-kooperazzjoni fost l-atturi 

tal-finanzjament għall-iżvilupp permezz tal-promozzjoni ta’ taħriġ konġunt u l-iżvilupp ta’ faċilitajiet 

ta’ assistenza. Barra minn hekk, diversi IFIs u istituzzjonijiet tal-Istati Membri ħejjew, jew attwalment 

għaddejjin minn, il-proċess ta’ valutazzjoni tal-pilastri. It-tlestija tal-valutazzjoni tal-pilastru tas-sħab 

potenzjali tal-implimentazzjoni hija prerekwiżit sabiex ikun jista’ jsir l-inkanalar tal-garanziji baġitarji 

u l-operazzjonijiet ta’ taħlit tal-ġejjieni permezz ta’ firxa akbar ta’ DFIs Ewropej iżgħar. 

Il-proċess ta’ valutazzjoni tal-pilastru18 huwa magħmul minn disa’19 pilastri differenti u huwa waħda 

mill-kundizzjonijiet meħtieġa sabiex tkun tista’ ssir il-ġestjoni indiretta tal-finanzjament tal-UE, inkluż 

fl-ambitu tal-EFSD. Is-sistemi, ir-regoli u l-proċeduri ta’ dawn l-entitajiet iridu jiżguraw livell ta’ 

protezzjoni tal-interessi finanzjarji tal-UE ekwivalenti għal dak taħt ġestjoni diretta f’diversi oqsma 

ewlenin, bħal: il-forniment ta’ finanzjament lil partijiet terzi, sistema kontabilistika u awditu estern 

indipendenti. Il-Kummissjoni bħalissa qiegħda teżamina modi sabiex tiffaċilita u tappoġġa l-

valutazzjoni tal-pilastru bil-għan li tkompli tissaħħaħ l-inklussività. 

 

Qasam Ewlieni 2: Sforzi ta’ komunikazzjoni u ta’ outreach imwettqa u li għandhom jiġu 

implimentati mis-servizzi tal-Kummissjoni u mis-SEAE 

 

Konklużjoni tal-Kunsill Nru 16. JISTIEDEN lill-Kummissjoni Ewropea u lill-Istati Membri, bl-appoġġ 

tas-Servizz Ewropew għall-Azzjoni Esterna (SEAE), biex jagħmlu proposti għal marka u narrattiva 

globali għall-istrateġija u l-finanzjament globali tal-UE għall-iżvilupp u biex iżidu l-viżibbiltà u l-

komunikabbiltà tal-impatti tagħha kemm għall-UE kif ukoll għall-pajjiżi sħab. IĦEĠĠEĠ lill-partijiet 

ikkonċernati Ewropej rilevanti kollha u lill-Istati Membri biex jiddiskutu t-tali proposti bil-għan li 

jtejbu l-istrateġiji u l-attivitajiet ta’ komunikazzjoni tagħhom. 

 

 

Il-Kunsens Ewropew għall-Iżvilupp, l-Alleanza Afrika-Ewropa għall-Investiment u għall-Impjiegi 

Sostenibbli, u l-Politika Ewropea tal-Viċinat huma partijiet integrali tan-narrattiva u tal-istrateġija tal-

UE dwar il-komunikazzjoni. Filwaqt li jibnu fuqhom, is-servizzi tal-Kummissjoni, bl-appoġġ tas-SEAE, 

qed jaħdmu biex jimmassimizzaw l-isforzi ta’ outreach tal-UE permezz tal-iżvilupp ta’ narrattivi u 

                                                           
 

18
 C(2019) 2882 Final, “dwar li tistabbilixxi termini ta’ referenza ġodda għall-metodoloġija tal-valutazzjoni tal-

pilastru li għandha tintuża skont ir-Regolament (UE, Euratom) 2018/1046 tal-Parlament Ewropew u tal-Kunsill” 
19

  It-Termini ta’ Referenza għall-Valutazzjonijiet tal-Pilastri huma disponibbli minn: 
https://ec.europa.eu/europeaid/funding/about-funding-and-procedures/audit-and-control/pillar-
assessments_en 
 



 

11 | Paġna 
 

azzjonijiet ta’ markar f’konformità mal-istrateġija globali tal-UE għall-iżvilupp, bl-objettiv li tiżdied il-

viżibbiltà tal-UE.  

Diġà qed jiġu implimentati diversi inizjattivi għal komunikazzjoni effettiva dwar il-kooperazzjoni tal-

UE mal-pajjiżi sħab. Dawn jinkludu kampanji fl-UE u fil-pajjiżi sħab (fl-2019, saru 15-il avveniment 

relatat man-negozju, tmienja minnhom fi Stati Membri tal-UE), u huma ffukati fuq il-promozzjoni tal-

valuri tal-UE u l-impatt tal-azzjoni kollettiva tal-UE u l-investimenti madwar id-dinja kollha. 

Barra minn hekk, l-Artikolu 36 tar-Regolament dwar l-NDICI propost jipprevedi aktar miżuri sabiex 

tissaħħaħ il-komunikazzjoni dwar l-investiment u s-sħubiji internazzjonali tal-UE billi jirrikjedi li l-

partijiet interessati ewlenin jiżguraw li dawk li jirċievu finanzjament mill-UE jirrikonoxxu l-oriġini 

tiegħu u jiżguraw il-viżibbiltà tiegħu billi jipprovdu informazzjoni mmirata lill-midja u lill-pubbliku. 

Filwaqt li l-Artikolu 20 (2) (c) jipprovdi għal aktar miżuri ta’ appoġġ fir-rigward tal-istrateġiji ta’ 

komunikazzjoni, il-komunikazzjoni u l-viżibbiltà korporattiva tal-prijoritajiet politiċi tal-Unjoni, huwa 

essenzjali li l-atturi ewlenin li jimplimentaw l-istrateġija għall-iżvilupp globali tal-UE jaħdmu favur it-

tisħiħ tal-isforzi ta’ narrattiva u ta’ marka tal-UE. Dan jista’ jinkludi b’mod partikolari: 

 il-koordinazzjoni aktar mill-qrib bejn l-istituzzjonijiet tal-UE, l-Istati Membri, id-DFIs u l-

atturi ta’ implimentazzjoni sabiex jittejbu l-istrateġiji u l-attivitajiet konġunti ta’ 

komunikazzjoni 

 it-tfassil ta’ marka li l-aġenziji u l-banek tal-iżvilupp nazzjonali u tal-UE kollha jużaw biex 

jindikaw l-attivitajiet ta’ żvilupp tal-UE, inkluż l-investiment; diġà hija fis-seħħ il-marka 

“EU4”, li tintuża b’mod estensiv fil-pajjiżi tas-Sħubija tal-Lvant u hija replikata f’għadd ta’ 

applikazzjonijiet u kuntesti (jiġifieri EU4Finance, EU4Energy, eċċ.) 

 l-iżvilupp ta’ viżwali korporattivi speċifiċi biex il-pubbliku jiġi infurmat dwar 

operazzjonijiet iffinanzjati mill-UE 

 l-ittestjar ta’modi ġodda biex tintlaħaq firxa aktar wiesgħa ta’ udjenzi permezz ta’ 

proġetti bħall-Kampanja Faces2Heart 

 l-iżvilupp ta’ għodod immirati għal gruppi fil-mira speċifiċi, bħal atturi intra-UE, partijiet 

interessati extra-UE, u benefiċjarji ta’ fondi tal-UE. 

 

Qasam Ewlieni 3: Kapaċità, operazzjonalizzazzjoni u sforzi ta’ koordinazzjoni interna mwettqa u li 

għandhom jiġu implimentati mill-Kummissjoni Ewropea, bil-għajnuna tas-SEAE 

 

Konklużjoni tal-Kunsill Nru 17. JENFASIZZA r-rwol tal-Kummissjoni Ewropea u tas-SEAE fl-

operazzjonalizzazzjoni tal-politika tal-UE dwar l-iżvilupp, inkluż permezz ta’ koordinazzjoni aħjar 

tal-atturi kollha tal-iżvilupp Ewropej, filwaqt li tiġi segwita l-gwida politika miżjuda pprovduta 

mill-Kunsill, b’mod partikolari dwar l-objettivi tal-iżvilupp. JISTEDINHOM iżidu l-koordinazzjoni 

interna tagħhom kif ukoll il-kooperazzjoni tagħhom mal-Istati Membri, fost l-oħrajn, fl-impenn ta’ 

djalogu politiku u strateġiji nazzjonali u reġjonali. 

 

Il-Kummissjoni, bl-appoġġ tas-SEAE, qed iżżid l-isforzi tagħha biex ittejjeb u toperazzjonalizza l-

politika tal-iżvilupp tal-UE permezz ta’ koordinazzjoni aħjar tal-atturi Ewropej kollha. Hija qiegħda 

tagħmel passi ’l quddiem lejn koordinazzjoni interna akbar kif ukoll issaħħaħ il-kooperazzjoni mal-

Istati Membri, fost l-oħrajn fit-tħejjija tad-djalogi ta’ politika u l-istrateġiji tal-pajjiżi u reġjonali. 

F’bosta pajjiżi, ġiet stabbilita kooperazzjoni mill-qrib bejn id-Delegazzjonijiet tal-UE u l-Ambaxxati tal-

Istati Membri. Din il-kooperazzjoni se tkompli tissaħħaħ permezz ta’ strumenti bħall-PIE, li huwa 

għodda ewlenija f’dan ir-rigward.  

Ir-Regolament dwar l-NDICI propost jipprevedi l-unifikazzjoni tal-istrumenti eżistenti permezz ta’ 

governanza komuni u l-approċċ ta’ “l-ewwel il-politika”. Dan se jkun fundamentali biex tiġi żgurata 

koordinazzjoni interna effettiva u koeżiva. Barra minn hekk, il-proposta titlob espliċitament it-tisħiħ 

tal-koordinazzjoni bejn l-Unjoni u l-Istati Membri (l-Artikolu 8 (5)). Ta’ min jinnota wkoll li l-Artikoli 8, 

10, 11 u 12 jipproponu proċess inklużiv, li jinkludi programmazzjoni konġunta mal-Istati Membri u 

konsultazzjoni mas-sħab ta’ implimentazzjoni, il-pajjiżi sħab, l-organizzazzjonijiet tas-soċjetà ċivili u l-

awtoritajiet lokali. 

Il-politika tal-iżvilupp tal-UE attwalment hija implimentata permezz ta’ firxa wiesgħa ta’ oqfsa u 

mekkaniżmi, li jistgħu jiżdiedu sabiex tittejjeb aktar l-effettività tagħhom. Il-pjattaformi reġjonali 

bħall-bordijiet strateġiċi u operazzjonali tal-Pjan ta’ Investiment Estern tal-UE u l-formazzjonijiet ta’ 

konsultazzjoni bħall-EUBEC jew in-Netwerk ta’ Dawk li Jaħdmu fil-Qasam ilaqqgħu flimkien 

rappreżentanti tal-Unjoni, l-Istati Membri, is-sħab tal-implimentazzjoni u l-esperti tal-iżvilupp, li 

jippermetti lill-UE tuża l-ammont kbir ta’ għarfien espert disponibbli, taħt l-orjentazzjoni politika tal-

Kunsill.  

Għall-ġejjieni, il-Kummissjoni se tkompli timpenja ruħha aktar mal-partijiet interessati fi ħdan l-

istruttura ta’ governanza tal-EFSD+, mill-programmazzjoni taċ-ċiklu finanzjarju 2021-2027, li għandha 

tkun iggwidata primarjament mill-għanijiet ta’ politika tal-UE, b’mod indipendenti mill-għodda u l-

imsieħba attwalment eżistenti u dawk futuri. Il-programmazzjoni konġunta se ssir l-“opzjoni 

preferuta” fl-ambitu tal-NDICI, li se tikkontribwixxi għat-trawwim tal-kollaborazzjoni u l-

koordinazzjoni fil-finanzjament għall-investiment.  

Konklużjoni tal-Kunsill Nru 22. JISTIEDEN lill-Kummissjoni Ewropea u lill-Istati Membri biex isaħħu 
l-kooperazzjoni bejn il-hubs Ewropej tal-għarfien u l-istituti tar-riċerka għall-iżvilupp eżistenti, billi 
jorbtu b’mod aktar effettiv ir-riċerka tal-UE u dik internazzjonali dwar l-iżvilupp mat-tfassil tal-
politika, billi jipprovdu appoġġ għall-avvanz tal-istudji dwar l-iżvilupp u l-promozzjoni tat-tagħlim 
dwar ir-rappurtar u l-kejl tal-impatt tal-iżvilupp fl-UE. Huma għandhom ukoll jirriflettu fuq ħidma 
biex tiġi stabbilita pjattaforma komuni b’informazzjoni, fost l-oħrajn, dwar proġetti li għaddejjin 
bħalissa u dawk ippjanati, kondizzjonijiet ta’ finanzjament kif xieraq u s-sħab ta’ implimentazzjoni 
tagħhom sabiex tingħata stampa komprensiva tal-azzjoni tal-UE, filwaqt li jittieħed kont tal-
għodod eżistenti. 
 

 

Il-laqgħat Ministerjali ta’ Żvilupp tal-Kunsill Affarijiet Barranin jipprovdu l-gwida politika dwar 

kwistjonijiet ta’ politika tal-iżvilupp, inkluż dwar il-finanzjament għall-investimenti b’appoġġ għall-

iżvilupp. Il-Ministri ddiskutew regolarment dawn is-suġġetti, l-aktar reċentement fis-26 ta’ 

Novembru 2019 meta l-Ministri stiednu lit-tmexxija tal-IFIs Ewropej għal-laqgħa Ministerjali. Il-

Kunsill Affarijiet Ekonomiċi u Finanzjarji kellu wkoll rwol ċentrali biex jiġi żgurat li jseħħu d-djalogi 

neċessarji bejn l-atturi Ewropej prinċipali tal-finanzi u l-iżvilupp.  

Barra minn hekk, il-laqgħat tad-Diretturi Ġenerali tal-UE għall-Iżvilupp iservu bħala pjattaformi biex 

jiġu diskussi l-azzjonijiet tal-UE għall-iżvilupp. L-aħħar laqgħa saret fis-26 ta’ Novembru 2019 fi 

Brussell u ffukat fuq kif id-DFIs jistgħu jimmassimizzaw il-kontribut tagħhom għall-Għanijiet ta’ 

Żvilupp Sostenibbli u fuq l-opportunitajiet potenzjali offruti mill-PIE. 

Qed jiġu żviluppati pjattaformi li jinkludu informazzjoni dwar il-proġetti li għaddejjin u dawk 

ippjanati. Tliet snin ilu, il-Kummissjoni ħolqot l-Inizjattiva ta’ Koordinazzjoni tal-Investiment fin-

Nofsinhar tal-Mediterran (AMICI) biex tgħin fil-kejl tal-impatt fuq l-iżvilupp. L-AMICI hija database 

kollaborattiva ta’ dħul uniku żviluppata minn esperti tal-Kummissjoni fl-iżvilupp u l-finanzi dwar 

proġetti implimentati fir-reġjun tal-Viċinat, u tinkludi proġetti ta’ żvilupp mill-UE, l-Istati Membri u l-

IFIs. Permezz tad-database, il-Kummissjoni tista’ tiġbor, tanalizza u tiffiltra data mill-proġetti 

differenti kollha li ġew implimentati matul l-aħħar tliet snin.  

Barra minn hekk, l-EU Aid Explorer iservi bħala għodda unika u punt uniku ta’ servizz għall-

informazzjoni dwar il-finanzjament: huwa jiffaċilita l-koordinazzjoni tad-donaturi, jiżgura t-

trasparenza u jtejjeb ir-responsabbiltà lejn iċ-ċittadini. L-EU Aid Explorer jippermetti lill-utenti jsibu 

data aggregata komprensiva kif ukoll informazzjoni dettaljata dwar proġetti ta’ żvilupp 

internazzjonali ffinanzjati mill-UE u l-Istati Membri tagħha permezz tal-użu ta’ data tal-Kummissjoni 

Ewropea u data miftuħa ppubblikata mill-Istati Membri tal-UE għas-Sistema ta’ Rappurtar tal-

Kredituri (CRS) tal-OECD u l-istandard tal-Inizjattiva Internazzjonali għat-Trasparenza tal-Għajnuna 

(IATI). 

Il-Kummissjoni qed tikkunsidra li tuża database għal azzjonijiet u reġjuni esterni oħra. Il-Kummissjoni 

qed tivvaluta wkoll il-possibbiltà ta’ “ċentru ta’ eċċellenza” dwar l-għarfien dwar l-iżvilupp permezz 

ta’ Gruppi ta’ Riflessjoni tal-UE, flimkien mal-possibbiltà ta’ aktar involviment tal-Gruppi ta’ 

Riflessjoni Ewropej dwar il-kooperazzjoni internazzjonali tal-UE għall-iżvilupp sostenibbli globali.  

Konklużjoni tal-Kunsill Nru 24. JINKORAĠĠIXXI l-istabbiliment ta’ standards komuni u mudelli ta’ 

negozju għall-involviment tas-settur privat fl-implimentazzjoni tal-politika għall-iżvilupp, abbażi 

tal-Prinċipji ta’ Finanzjament Imħallat tal-OECD u tad-DFI. 

 

 
Fil-komunikazzjoni tagħha dwar “Rwol Aktar b’Saħħtu tas-Settur Privat fil-Kisba ta’ Tkabbir Inklużiv u 

Sostenibbli fil-Pajjiżi li Qed Jiżviluppaw”20, il-Kummissjoni ressqet sitt kriterji biex tappoġġa atturi 

mis-settur privat bħala parti mill-prinċipji tagħha għat-tisħiħ tar-rwol tas-settur privat fil-

kooperazzjoni għall-iżvilupp tal-UE. Dawn il-kriterji japplikaw ukoll għall-operazzjonijiet ta’ taħlit u ta’ 

garanzija tal-UE, u huma koerenti mal-ħames Prinċipji ta’ Finanzjament Imħallat tal-OECD21.  

Fil-konklużjonijiet tiegħu dwar il-komunikazzjoni, il-Kunsill appoġġa l-prinċipji u l-kriterji proposti 

għall-kollaborazzjoni ma', u l-appoġġ lis-settur privat, u stieden lill-Kummissjoni u lill-Istati Membri 

biex jiddefinixxu kif għandhom jiġu applikati b’mod konkret. Għalhekk, il-Kummissjoni ddiskutiet 

ulterjorment il-prinċipji u l-kriterji mal-Istati Membri fil-kuntest tal-Grupp ta’ Esperti tal-UE dwar l-

Iżvilupp tas-Settur Privat u ta’ laqgħa tad-Diretturi Ġenerali tal-Iżvilupp tal-UE.  

L-imġiba responsabbli fin-negozju hija komponent essenzjali tal-operazzjonijiet tas-settur privat 

kemm fil-pajjiżi Ewropej kif ukoll fil-pajjiżi sħab. Matul dawn l-aħħar snin, il-Kummissjoni ħadmet 

biex tippromwovi l-imġiba responsabbli fin-negozju u biex timplimenta l-Prinċipji Gwida dwar in-

Negozju u d-Drittijiet tal-Bniedem, permezz ta’ taħlita ta’ azzjonijiet volontarji u obbligatorji. F’Marzu 

2019, il-Kummissjoni ppubblikat dokument ta’ ħidma tal-persunal li jagħti stampa ġenerali tal-

progress dwar ir-responsabbiltà soċjali korporattiva, l-imġiba responsabbli fin-negozju u n-negozju u 

d-drittijiet tal-bniedem22.   

Il-Kummissjoni segwiet ukoll il-ħidma tal-Grupp ta’ Ħidma tad-DFI dwar il-Prinċipji ta’ Finanzjament 

Konċessjonali Mħallat għal Proġetti tas-Settur Privat.23 Attwalment dawn qed jintużaw fl-

implimentazzjoni tat-taħlit, inkluż fir-rigward tal-konċessjonalità minima, li jimplika li l-

kontribuzzjonijiet tad-donaturi għandhom jammontaw għall-minimu neċessarju sabiex il-proġett 

ikkonċernat isir vijabbli ekonomikament u finanzjarjament.  

Il-Kummissjoni integrat il-prinċipji u l-kriterji msemmija hawn fuq fil-linji gwida tagħha għat-taħlit, li 

hija se tkompli taġġorna matul l-2020. 

  

                                                           
 

20
 COM(2014) 263 Final 

21
 http://www.oecd.org/development/financing-sustainable-development/blended-finance-principles/  

22
 SWD(2019) 143 Final 

23
 Il-Grupp ta’ Ħidma tad-DFI dwar il-Finanzjament Konċessjonali Mħallat għal Proġetti tas-Settur Privat - 

Rapport Konġunt, Aġġornament ta’ Ottubru 2018, https://www.edfi.eu/wp/wp-content/uploads/2018/10/DFI-
Blended-Finance-Report-OCT-2018.pdf 

http://www.oecd.org/development/financing-sustainable-development/blended-finance-principles/
https://www.edfi.eu/wp/wp-content/uploads/2018/10/DFI-Blended-Finance-Report-OCT-2018.pdf
https://www.edfi.eu/wp/wp-content/uploads/2018/10/DFI-Blended-Finance-Report-OCT-2018.pdf

Konklużjoni 

Il-Kummissjoni tilqa’ l-gwida f’waqtha tal-Kunsill u se tkompli taħdem miegħu sabiex jintlaħqu l-

prijoritajiet u l-objettivi tal-UE fir-rigward tal-arkitettura finanzjarja futura għall-iżvilupp.  Hija lesta 

wkoll li tieħu aktar passi biex ittejjeb il-koordinazzjoni u l-kooperazzjoni fost l-atturi involuti fl-

implimentazzjoni tal-politika tal-iżvilupp tal-UE. F’dak ir-rigward, l-azzjonijiet futuri żviluppati mill-

Kummissjoni se jqisu l-mandati tal-Kummissarji rilevanti sabiex jipproponu mekkaniżmu komprensiv 

ġdid ta' koordinazzjoni bil-għan li jiġi żgurat li l-UE, l-Istati Membri tagħha u l-IFIs li jkollhom ishma 

fihom, kollettivament jużaw il-kapaċità mdaqqsa tagħhom ta’ assistenza finanzjarja b’mod koerenti li 

jippromwovi l-valuri u l-objettivi strateġiċi tal-UE.  

Kif spjegat f’dan ir-rapport, is-servizzi tal-Kummissjoni, bl-appoġġ tas-SEAE,24 qed jaħdmu biex 

jimplimentaw ir-rakkomandazzjonijiet tad-WPG u l-konklużjonijiet tal-Kunsill. Għadd ta’ miżuri biex 

tiġi simplifikata u msaħħa b’mod konsiderevoli l-istruttura ta’ finanzjament għall-iżvilupp qed 

jistennew l-approvazzjoni tar-Regolament dwar l-NDICI propost, filwaqt li bosta oħrajn diġà qed jiġu 

implimentati. Il-Kummissjoni tistenna bil-ħerqa wkoll l-inputs li l-Kunsill talab mill-BEI u mill-BERŻ, 

b’mod partikolari l-proposti rispettivi tagħhom biex tiżdied il-kooperazzjoni bejn iż-żewġ 

istituzzjonijiet u mad-DFIs Ewropej u oħrajn. Għandhom jittieħdu aktar miżuri biex jiġu esplorati 

oqsma oħra kif suġġerit mid-WPG u l-Kunsill. 

Fl-aħħar nett, il-Kummissjoni tappoġġa l-konklużjoni tal-Kunsill li tħeġġeġ lill-Istati Membri jsaħħu s-

sjieda tagħhom tal-politika tal-iżvilupp tal-UE permezz ta’ involviment aktar b’saħħtu, tmexxija 

regolari tal-politika, aktar gwida strateġika, kif ukoll interazzjoni u koordinazzjoni aktar effettivi mal-

Kummissjoni Ewropea u r-RGħVP. Il-Kummissjoni tiddefendi dan l-approċċ, li huwa konformi mas-

sejħa tal-Istrateġija Globali għall-Politika Estera u ta’ Sigurtà tal-UE għal Unjoni aktar risponsiva u 

magħquda, u l-Kunsens Ewropew dwar l-Iżvilupp – il-viżjoni komuni tal-UE għall-kooperazzjoni għall-

iżvilupp u mal-qafas maqbul permezz tal-Aġenda 2030 u l-Aġenda ta’ Azzjoni ta’ Addis Ababa kemm 

għall-UE kif ukoll għall-Istati Membri tagħha. 

                                                           
 

24
 Skont l-Artikolu 2(2) tad-Deċiżjoni tal-Kunsill 2010/427 


